
Sumangga kita syukur dhumateng ngarsanipun Allah subhanahu 
wata’ala Dzat kang sampun, tansah lan taksih maringi nikmat kang 
kathah sahingga kita sedaya saget kuat lan mampu negakaken ibadah 
Jumat siang dinten kang minulya punika.

Shalawat lan salam katunjuk katur dhumateng junjungan kita 
Rasulullah Muhammad shallallahu ‘alaihi wasallam, sumrambah 
dhateng kaluwarganipun para sahabat, ugi para penderekipun dumugi 
dinten kiamat. Amin 

Saklajeng khatib tansah nasehataken jamaah sedayanipun mangga 
sesarengan kita tingkataken iman lan takwa dhumateng Allah Ta’ala, 
awit takwa menika bekal ingkang paling sae nalika samangke kita 
sowan wangsul wonten ngarsanipun Allah.  

Allah Ta’ala paring pangandikan ing surat Ali Imran ayat 102,

“He para wong Mukmin kabeh, sira padha wedia ing Allah kalawan 
sajatining wedi, Ian sira aja padha mati, kajaba mati Islam.”

Jamaah shalat Jumat ingkang dirahmati Allah

Saktemene wonten antawis prakawis ingkang paling dipun ajrihi 
dening tiyang iman wonten panggesangane sakmenika. Kados pundi 
kawontenanipun sasampun dheweke nilaraken donya ingkang fana 
puniki?

Punapa piyambakipun angsal Rahmat wonten alam kuburipun utawi 
malah angsal adzab? Punapa piyambakipun benjing mlebet dhateng 
Jannah ingkang kebak kaliyan kenikmatan utawi piyambakipun mlebet 
Neraka ingkang kebak kaliyan kepedihan?

Pramila setunggaling sahabat lan khalifah Nabi kang minulya 
naminipun Utsman bin Affan nalikaning lumampah wonten 
sak ngajenge kuburan piyambake banjur muwun ngantos teles 
janggutipun. Dingendikakaken, panjenengan menika menawi 
diemutaken masalah Surga lan Neraka mboten muwun, punapa nalika 

panjenengan jumeneng wonten ngajeng kuburan banjur muwun? 

Ustman matur, “Aku tau krungu Kanjeng Nabi Muhammad shallallahu 
‘alaihi wasallam ngendika:

“Satemene kuburan yaiku awal persinggahan akhirat, menawa slamet saka 
kono sabanjure bakal luwih gampang, lan menawa ora slamet saka kono 
sabanjure bakal luwih abot.”

Rasulullah shallallahu ‘alaihi wasallam lajeng paring sabda, ingkang 
dipun riwayataken Imam Ibnu Majah,

“Ora tau aku weruh sesawangan kang banget ngereni kajaba saka (siksa) 
kubur.”

Kados menika kahanan sahabat Utsman bin Affan kang sampun 
pikantuk jaminan dados ahli jannahipun Allah subhanahu wata’ala, 
ananging taksih saestu kuatos tumrap nasibipun benjang wonten ing 
alam barzakh.

Jamaah shalat Jumat ingkang dirahmati Allah

Tiyang iman saestu yakin bilih alam kubur utawi alam barzakh menika 
wonten nikmat lan siksanipun. Tegesipun, bilih tiyang ingkang pikantuk 
nikmat wonten alam kubur menika dados pambuka nikmat kang 
langkung sae inggih punika wonten alam akhirat. 

Semanten ugi tiyang ingkang pikantuk siksa wonten alam kubur 
menika dados pambuka siksa kang langsung awrat inggih punika 
wonten alam akhirat. 

Allah subhanahu wata’ala paring fi rman wonten ing al-Quran surat Al-
Mu’min ayat 46:

“Ing besuk Neraka iku bakal dipitontonake marang wong-wong mau saben 
esuk lan sore. Lan besuk dina kiamat, Allah dhawuh marang para Malaikat: 
Sira nglebokna kulawargane Firaun ana ing siksa kang abot.”

Imam al-Qurthubi wonten ing kitab tafsiripun njelasaken, bilih ayat 
menika setunggaling dalil ingkang negasaken wontene siksa kubur lan 
nikmat kubur. Kados ingkang diyakini Mujahid, Ikrimah lan Muqatil ugi 
ahli tafsir sanese.

Saking sunnah inggih kathah sanget hadits ing njelasaken perkawis 
punika. Kadosa ingkang dingendikakaken Rasulullah shallallahu ‘alaihi 
wasallam, ingkang dipun riwayataken imam al-Bukhari, 

“Kang numuti mayit menyang kubure ana telu, banjur loro bali lan kang 
tinggal ngancani mung siji; kang numuti yaiku kulawargane, bandhane 
lan amale, banjur bali kulawarga lan bandhane, lan kang tinggal mung 
amale.”

Menawi sampun mangertosi bilih alam kubur menika wonten nikmat 
punapa siksane, mila mangga kita sesarangan tansah ikhtiyar supados 
saget slamet saking siksanipun lan saget nggayuh nikmat-nikmatipun.

Jamaah shalat Jumat ingkang dirahmati Allah

Wonten 4 Amal kang saget nylametaken tiyang saking siksa kubur, 
yaiku kang kasebat wonten ing ngandap menika:

Istiqomah Nindakaken Amal Shalih
Mangga sesarengan kita tansah nindakaken amal shalih kanthi 
istiqomah, ampun ngantos mandeg. Shalat fardhu, siyam, zakat, 
sedekah, silaturahim, lan tumindak ihsan kelawan sanes menika sedaya 
saget nylametaken saking siksa kubur.

Allah Ta’ala paring fi rman wonten ing Al-Quran Surat Fushshilat ayat 
30,

“Satemene wong-wong kang padha ngucap: ‘Pangeran kula punika Allah 
subhanahu wata’ala’, ing sabanjure padha gelem tumindak jejeg, ing kono 
para Malaikat tumurun, tembunge: ‘Sampeyan sampun sumelang, tuwin 
sampun sisah, kula aturi bingah kemawon wonten ing Suwarga ingkang 
sampun kagadhangaken dhumateng sampeyan.’”

Waki’ bin Jarrah njelasaken, “Al-Busyra” kebingahan wonten ayat menika 
kedadosan wonten tiga panggenan; saderenge sedo, nalika wonten 
alam kubur, lan benjang wonten akhirat.

Amal shalih kang diistiqomahi menika saget njalari tiyang wilujeng 
sakit siksa kubur ugi dijelasaken wonten ing hadits shahih,

“Nalikane mayit didokoke ing jero kubur, piyambake krungu swara 
terompah para kang ngantarake mbalik mulih saka kuburane. Menawa 
mayat iku wong kang iman amalan shalate ana ing dhuwuring sirahe, 
amalan pasa ana ing shallallahu sawelah tengene, amalan zakat ana ing 
sebelah kiwane. Amal shalih kaya sedhekah, silaturahmi lan tumindak 
marang sapadha-padha manungsa; sakabehe ana ing sikile. Saka arah 
sirahe piyambake ditekani (malaikat kang arep ndhawahi siksa). Shalate 
ngomong,

 
ٌ

ل
َ

خ
ْ

مَا قِبَِ¢� مَد

“Ing arahku ora ana dalan mlebu.”

Saka sebelah tengene piyambake ditekani (malaekat kang arep ndhawahi 
siksa). puasane ngomong,

 
ٌ

ل
َ

خ
ْ

مَا قِبَِ¢� مَد

“Ing arahku ora ana dalan mlebu.”

Banjur piyambake ditekani saka shallallahu ‘alaihi wasallamelah kiwa. 
zakate ngomong:

 
ٌ

ل
َ

خ
ْ

مَا قِبَِ¢� مَد

“Ing arahku ora ana dalan mlebu.”

Piyambake banjur ditekani saka arah sikile. Amal-amal kebajikan (kasebut 
ing dhuwur), kabeh ngomong: 

 
ٌ

ل
َ

خ
ْ

مَا قِبَِ¢� مَد

“Ing arahku ora ana dalan mlebu.”

Jamaah shalat Jumat ingkang dirahmati Allah

Istiqomah Njagi Thaharah (sesuci)
Sesuci sawise bucal hajat alit napa ageng menika perkawis kang 
digatosaken kanthi saestu wonten agami islam. Perkaranipun mboten 
naming gadhah manfaat duniawi ananging manfaat ukhrowinipun 
nggih kathah tur ageng, antawise saget njaga saking siksa neraka.

Kados hadits shahih ingkang disebutaken,

�
يُعَذ

َ
مَا ل ُ � إِ�

مِيْمَةِ �لن ِ�� ْ � ِ

“Satemene wong loro kwi mau lagi disiksa, lan disiksane dudu amarga 
dosa gedhe. kang siji disiksa amarga ora sesuci shallallahu ‘alaihi 
wasallamise nguyuh, shallallahu ‘alaihi wasallametara kang sijine remen 
mengadudomba.” (HR. Al-Bukhari Muslim)

Jamaah shalat Jumat ingkang dirahmati Allah

Istiqomah doa Isti’adzah saking 4 perkara
Doa menika dados sebab kesaenan kang ageng. Doa ugi pertanda 
keimanan, tegesa ora diarani iman kang bener menawa ora tau ndonga 
dhumateng Allah Ta’ala. Salah setunggal Doa ingkang diajaraken 
Rasulullah inggih punika Doa supados slamet saking siksa kubur.

 مِنْ 
َ

 بِك
ُ
عُوذ

َ
الِ، وَأ �ج

�
 مِنْ فِتْنَةِ اüَسِيْحِ الد

�

رَم
ْ
ِ وَاüَغ

َ 
|
ْ
أ َ ْüمِنَ ا 

َ
 بِك

ُ
عُوذ

َ
� أ

� هُم� إِ_
�
مَاتِ، الل َ ْüحْيَا، وَفِتْنَةِ ا َ ْüفِتْنَةِ ا

“Ya Allah kulo perlindungan dhumateng Panjenengan saking azab kubur 
lan saking fi tnah al-masih dajjal lan saking fi tnah kauripan lan pati lan 
saking fi tnah dosa-dosa lan saking terlilit utang.” (HR. Al-Bukhari Muslim)

Jamaah shalat Jumat ingkang dirahmati Allah

Istiqomah maos Surat al-Mulk saderenge tilem
Aslinipun sedaya ayat al-Quran menika nggadhahi kautaman, ananging 
ten mrika wonten pinten-pinten surat al-Quran ingking kautamanipun 
langkung ageng tinimbang surat sanese. Ing antawise nggih punika 
surat al-Mulk utawi surat Tabarak.

Kados kang diterangne wonten hadits shahih, ingkang dipun 
riwayataken imam Abu Dawud,

ذِي بِيَدِهِ 
�
 ال

َ
بَارَك

َ
 ت

ُ
َ سُورَة ، وَِ?� ُ فِرَ �َ

ُ
عَتْ لِرَجُلٍ حَ]×� غ

َ
ف

َ
، ش

ً
 آيَة

َ
ون

ُ
ث

َ
�

َ
رْآنِ ث

ُ
ق
ْ
 مِنْ ال

ً
 سُورَة

�
إِن

.
ُ

ك
ْ
ل ُ ْüا

“Satemene sajroning al-Quran ana siji surat kang cacah ayate ana telung 
puluh. Surat kuwi mau arep menehi syafaat kanggo wong sing maca 
nganti kabeh dosane diampuni, yaiku surat tabarak.”

Ibnu Abbas kandha: Pirang-pirang sahabat Rasulullah masang tenda 
ing dhuwur kuburan kang dheweke kabeh ora eling menawa iku yaiku 
kuburan. Dumadakan ana siji kang maca surah tabarak allazi biyadihi
al-Mulku tekan rampung. Banjur sahabat iki nemoni Nabi shallallahu 
‘alaihi wasallam lan ngomong,

“Duh... Rasulullah, tenane aku wis masang tenda ing dhuwur kuburan, 
aku ora ngira menawa iku yaiku kuburan, dumadakan ana siji kang 
maca surah tabarok tekan rampung. Rasulullah shallallahu ‘alaihi 
wasallam bersabda: Surat kuwi pinangka aling-aling lan penyelamat 
kang nylametake saka azab kubur.” (HR. Tirmidzi)

Jamaah shalat Jumat ingkang dirahmati Allah

Mekaten materi khutbah Jumat ing siang punika, mugi saget dados 
pitutur kang manfaat lan nasehat kang minulya kagem khotib pribadi 
lan jamaah samudayanipun.

هُ هُوَ 
�
فِرُوْهُ إِن

ْ
اسْتَغ

َ
بٍ، ف

